
PROXECTO ABALAR. INFORMACIÓN (1º ESO) 

 

1. PRESENTACIÓN DO PROXECTO 

 

O material do Proxecto Abalar é propiedade da Administración Educativa. O depositario é 

o IES A Sangriña. Este material é un instrumento de traballo escolar ao que se ten acceso 

pola participación do Centro no Proxecto Abalar. 

 

O material que se pon á nosa disposición é un material útil e delicado que esixe a estrita 

observancia dunha serie de medidas de fácil aplicación e enormemente útiles para garantir o 

correcto uso e a necesaria durabilidade do mesmo.  

 

O Proxecto Abalar está deseñado para que cada alumno e alumna ao incorporarse ao 1º 

curso de ESO dispoña dun ordenador portátil do que serán responsables mentres estean 

matriculados no Centro. Os equipos permanecerán sempre no Centro. 

 

O alumnado participante no Proxecto Abalar deberá cumprir e respectar en todo 

momento a normativa establecida e asumir a responsabilidade correspondente en caso de 

mal uso e/ou incumprimento das pautas establecidas. As sancións previstas para o uso 

incorrecto e/ou desperfectos causados poden ser: 

 

 Retirada temporal do portátil 

 Sanción económica determinada tendo en conta a natureza, gravidade e custo da 

avaría causada 

 Calquera outra prevista no Regulamento de Réxime Interno estudada pola 

Xefatura de Estudos e os responsables do Proxecto Abalar e aprobada polo Consello 

Escolar 

2. NORMAS XERAIS DE UTILIZACIÓN DO MATERIAL ABALAR 

 

1. Os portátiles e outro material do Proxecto Abalar están a disposición do Profesorado 

nas aulas de referencia de 1º de ESO A, B e C para o desenvolvemento das clases. 

2. Antes de comezar a traballar cos portátiles, cada Profesor ou Profesora informará 

detalladamente ó seu alumnado das consideracións de utilización do material na súa 

clase. 

3. É moi importante destacar e ter sempre en conta que o Profesor ou Profesora 

correspondente é o encargado de marcar as pautas de utilización. Segundo a 

temporalización e organización das actividades académicas previstas, o Profesorado é 

quen determina o momento concreto de utilización. O alumnado axustarase as pautas 

de traballo cos portátiles que o seu Profesorado lle indique. 

4. Durante as primeiras sesións de traballo na Aula correspondente, adxudicarase a cada 

alumno e alumna o seu ordenador, elaborando o listado correspondente coa indicación 

da identificación dos ordenadores e dos seus usuarios e usuarias. Esta información 

estará a disposición da Coordinadora do Proxecto Abalar, Patricia González, e do 

Profesorado participante. Cada alumno e alumna disporá sempre do mesmo portátil e 

é responsable do seu uso correcto. 

5. O alumnado seguirá en todo momento as indicacións dos seus profesores e profesoras e 

en concreto nestes aspectos: 

 Non acenderán os portátiles ata recibir as ordes expresas do Profesorado. 

 Non colocarán ningún obxecto sobre o portátil, tanto coa tapa aberta coma 

pechada. 

 Antes de coller o portátil dos carriños nos que permanecen gardados, os 

alumnos e alumnas deixarán as mesas libres para colocalos en correctas 

condicións de seguridade. 

 Cada alumno e alumna recollerá o portátil do carriño na orde que estableza o 

seu Profesorado. Collerase o portátil co coidado necesario tentando ademais non 

entorpecer aos compañeiros e compañeiras. Evitaranse sempre aglomeracións 

que poidan poñer en perigo a seguridade do material. 



 

IES A SANGRIÑA – A GUARDA 

CURSO 2010/2011 

3 

 Non se tocará a pantalla cos dedos nin con ningún tipo de obxecto. Nunca se 

collerá o portátil pola pantalla, sempre pola base. Hai que evitar a exposición do 

portátil ó sol, á choiva e ás fontes de calor. Non se colocarán ao lado dos 

radiadores. 

6. Unha vez rematada a clase, o alumnado gardará debidamente o seu traballo na 

carpeta correspondente seguindo as indicacións dos seus profesores e profesoras. A 

continuación procederase ao apagado dos ordenadores. Ao finalizar cada clase, 

comprobaremos que todos os portátiles quedan correctamente apagados. Para gardar 

os traballos, cada alumno e alumna dispoñerá dun lapis de memoria que funcionará a 

modo de mochila electrónica. 

7. Logo devolverán o portátil ó lugar que lle corresponde no carriño, deixando conectado o 

cargador da batería para a súa utilización nas próximas clases. Sempre que non se 

traballe co ordenador, deixarase cargando a batería, tanto dentro do horario lectivo 

como no momento de marchar para a casa. 

8. Ante calquera incidencia que poida producirse no funcionamento do portátil, cubrirase 

inmediatamente a ficha correspondente que estará a disposición nas aulas e 

entregarase á Coordinadora do Proxecto Abalar, na Xefatura de Estudos ou aos 

responsables de mantemento do material Abalar. 

9. Non se pode instalar nos ordenadores ningún tipo de programa, aplicación ou 

ferramenta tecnolóxica. Estas funcións son propias e exclusivas do persoal responsable 

do mantemento do material Abalar. 

 

10. Unha vez rematada a xornada lectiva, os ordenadores quedarán gardados en cada 

clase nos seus carriños correspondentes. A Aula quedará debidamente pechada. 

11. Durante os tempos de recreo ou a asistencia do alumnado a outras aulas específicas 

(Educación Física, Educación Plástica…), os portátiles quedarán depositados no seu 

carriño correspondente e a Aula debidamente pechada ata a próxima clase. 

12. Para evitar situacións perigosas, os portátiles permanecerán sempre na Aula de 

referencia. O Profesorado organizará a temporalización das súas actividades 

académicas en función da dispoñibilidade da Aula de referencia e doutras aulas 

específicas: plástica, tecnoloxía, pavillón… 

13. As aulas Abalar teñen o mesmo sistema de pechaduras que as aulas específicas, polo 

que é responsabilidade de cada Profesor ou Profesora o uso correcto das chaves da 

Aula: solicitude na Conserxería, anotación da data, hora e nome, anotación da 

devolución… 

 

3. RESPONSABILIDADES DERIVADAS DO USO INADECUADO DOS MATERIAIS 

 

Como é ben sabido, o mal uso das novas tecnoloxías pode supoñer graves 

consecuencias. O material do Proxecto Abalar é un instrumento de traballo escolar que se 

utilizará para o desenvolvemento das clases, evitando certo tipo de actitudes e accións: 

utilización da conta doutra persoa, do seu correo electrónico ou dos seus ficheiros, 

utilización de linguaxe inapropiada, consulta de páxinas non permitidas, etc. 

 

Calquera responsabilidade derivada destes usos inadecuados serán obxecto da 

correspondente sanción disciplinaria nos termos establecidos na lexislación vixente e no 

Regulamento de Réxime Interno do Centro. 

 

4. AVARÍAS  

 

1. Se se avaría o portátil, cubrirase a ficha de incidencias a disposición na Aula de 

referencia e farase chegar ao persoal responsable do mantemento dos equipos. O 

alumno ou alumna afectado seguirá a clase compartindo o ordenador con outro 

compañeiro ou compañeira. 

2. Cando se detecte que un alumno ou alumna está a ter avarías graves debidas ao uso 

indebido ou ó mal coidado, retiraráselle o equipo polo tempo que se considere oportuno 

segundo o establecido no Regulamento de Réxime Interno. 


